
AGROKLASTERLARDA KAPITAL QOʻYILMALAR 
HISOBINI MOLIYAVIY HISOBOTNING XALQARO 
STANDARTLAR ASOSIDA TAKOMILLASHTIRISH 

Abdushukurov Xondamir Botiralievich
Iqtisodiyot fakulteti“Buxgalteriya hisob va audit” 

ta’lim yoʻnalishi  4-bosqich talabasi

Eshmuradov Ulugʻbek Tashmuratovich 
Samarqand davlat veterinariya meditsinasi, 
chorvachilik va biotexnologiyalar universiteti 

“Buxgalteriya hisobi va audit” kafedrasi mudiri 

Annotatsiya: Mazkur maqolada xoʻjalik yurituvchi subyektlarda, jumladan, agroklasterlarda moliyaviy hisobotning xalqaro 
standartlar asosida kapital qoʻyilmalar hisobini tashkil etishning hozirgi holati oʻrganilib, uni takomillashtirish boʻyicha fikr-
mulohazalar yuritilgan.

Kalit soʻzlar: Kapital qoʻyilmalar, investitsiyalar, aylanmadan tashqari aktivlarga kapital qoʻyilmalar, 0800-schyotda aks 
ettirish, tugallanmagan qurilish, asosiy vositalarni xarid qilish.
Abstract: This article examines the current state of organization of capital investment accounting in economic entities, 
including agroclusters, based on international financial accounting standards , and comments on its improvement are 
made.

Key words: Capital investments, investments, capital investments in non-current assets, reflected on account 0800, 
construction in progress, acquisition of fixed assets
Аннотация: В статье рассматривается современное состояние учета капитальных вложений в хозяйствующих 
субъектах, в том числе агрокластерах, на основе международных стандартов финансовой отчетности, а также 
даются рекомендации по его совершенствованию.

Ключевые слова: Капитальные вложения, инвестиции, капитальные вложения во внеоборотные активы, 
отражение на счете 0800, незавершенное строительство, приобретение основных средств.

K I R I S H
Kapital qoʻyilmalarni hisobga olishning amaldagi tartibi sarflangan kapital xarajatlarni toʻliq va ishonchli 

aks ettirish, loyihalarni moliyalashtirishga jalb etilgan mablagʻlarni aniq maqsadga yoʻnaltirish, qurilish ishlarini 
moliyalashtirishda mablagʻlar taqchilligini bartaraf etish hamda qurilishi tugallangan obyektlarni foydalanishga 
oʻz vaqtida topshirilganini ta’minlash imkonini beradi. Shuningdek, respublikamizda bu masalalar buxgalteriya 
hisobining xalqaro standartlari talablari darajasida ilmiy jihatdan toʻliq hal etilmagan boʻlib, bu boradagi 
muammolarning zamonaviy yechimlarini batafsil qamrab olmaydi.	 Olib borilgan ilmiy tadqiqot natijalari 
mamlakatimizda agroklasterlarda kapital qoʻyilmalar hisobini takomillashtirish oʻzining shakllanish jarayonida 
ekanligi va uning nafaqat amaliy jihatlari, balki bir qator nazariy hamda uslubiy masalalari ham oʻzining ijobiy 
yechimini kutayotganligini koʻrsatmoqda.

M A V Z U G A  O I D  A D A B I Y O T L A R  T A H L I L I
Hozirgi kunda xoʻjalik yurituvchi subyektlar, jumladan, agroklasterlar amaliyotida va iqtisodiy adabiyotlarda 

“kapital qoʻyilmalar”, “investitsiyalar” va “aylanmadan tashqari aktivlarga kapital qoʻyilmalar” kabi iqtisodiy 
atamalar keng qoʻllanilmoqda. Mazkur atamalarning farqli jihatlarini ajratish boʻyicha iqtisodchi olimlar 
oʻrtasida munozaralar mavjud. Umuman olganda, bu atamalar korxona mulkini qurish, sotib olish, yangilash, 
kengaytirish va qayta ta’mirlash kabi ma’nolarni anglatadi. Ammo, ularning oʻziga xos qator farqli jihatlari 
mavjud.D.Gʻ.Gʻozibekov oʻzining ilmiy tadqiqotlarida “kapital qoʻyilma” va “investitsiya” atamalarining bir-

biridan farqli jihatlarini quyidagicha ajratadi: “Investitsiyalar” atamasi “kapital qoʻyilma”, “investitsiyalarning 
mulkiy shakli”, “kapital”, “kredit” va boshqa atamalarga koʻra kengroq tushuncha hisoblanadi.[2] Biz ham 
ushbu fikrga qoʻshilamiz, investitsiyalarning qamrovi kengroq boʻlib, ular nafaqat qimmatli qogʻozlarni 
moliyalashtirish, balki asosiy vositalar, aylanma mablagʻlarga sarflangan mablagʻlarni ham oʻz ichiga oladi.
Iqtisodchi olim A.S.Sotivoldiyevning fikricha, “korxona tomonidan yangi qurilishga, asosiy vositalarni sotib 
olishga, rekonstruksiyaga, harakatdagi asosiy vositalarni kengaytirish va quvvatini texnik jihatdan qayta 
qurollantirishga sarflangan pul mablagʻlar kapital qoʻyilmalar hisoblanadi”.[5]V.F.Paliyning ta’rificha, “Kapital 
sarflar yoki kapital qoʻyilmalar bu asosiy vositalar va boshqa uzoq muddatli foydalaniladigan aktivlarni sotib 
olish va qurish bilan bogʻliq boʻlgan sarflardir”.[4]Mazkur fikrlarni O.Bobojonov va K.Jumaniyozovlar ham 
qoʻllab-quvvatlashadi. Ularning yozishicha, “Uskunalarni ta’mirlash, ularga xizmat koʻrsatish, yoqilgʻi sotib 
olish xarajatlari, ya’ni subyektlarning faoliyati uchun zarur boʻlgan barcha xarajatlar nokapital xarajatlarga 
yoki chiqimlarga kiritiladi, chunki ular ushbu hisobot davrida daromad olish uchun sarflangan xarajatlarni 
ifodalaydi”.[1]A.A.Karimov, J.E.Kurbanbayev, S.A.Jumanazarovlarning ta’kidlashicha, “Kapital qoʻyilmalar – bu 
xoʻjalikning takror ishlab chiqarishini kengaytirish hamda uning sifatini yaxshilashga yoʻnaltirilgan xarajatlar 
majmuidir”. Kapital qoʻyilmalar hajmi korxonalarni qurish, kengaytirish, texnik qayta jihozlash va uning ishlab 
chiqarish quvvatlarini saqlash, shuningdek, ishlab chiqarish maqsadlaridagi asbob-uskuna, transport vositalari 
va boshqa asosiy fondlarni harid qilishning barcha moliyalashtirish manbalari hisobiga qilingan xarajatlarning 
umumiy summasiga nisbatan belgilanadi.[3]Bu ta’riflar kapital qoʻyilmalar mohiyatini toʻliq ifodalamaydi. Chunki, 
kapital xarajatlar faqatgina asosiy vositalarga nisbatan emas, balki nomoddiy aktivlarga nisbatan ham amalga 
oshirilishi mumkin. Oʻzbekiston Respublikasi buxgalteriya hisobining 21-sonli milliy standartiga muvofiq, “Kapital 
qoʻyilmalar – korxonaning asosiy vositalar va nomoddiy aktivlarga investitsiyalari, shuningdek mahsuldor va 
ishchi hayvonlarning (qiymatidan qat’i nazar, korxonaning aylanma mablagʻlariga kiruvchi parrandalar, quyonlar, 
asalarilar, qoʻriqlovchi itlar, tajriba uchun moʻljallangan hayvonlardan tashqari) asosiy podasini tashkil qilish 
boʻyicha xarajatlar....” hisoblanadi.[9]Olib borilgan tadqiqotlarning koʻrsatishicha, kapital sarflarga iqtisodchi 
olimlar tomonidan berilgan ta’riflar uning mohiyatini toʻliq yoritib bera olmaydi. Chunki, mazkur ta’riflarda 
kapital qoʻyilmalarning ayrim zamonaviy turlarining yaratilishi oʻz ifodasini topmagan, ya’ni dasturiy ta’minot, 
savdo belgilari, mualliflik huquqlari kabi nomoddiy aktivlar qurilmaydi, sotib olinmaydi, ta’mirlanmaydi, balki 
yaratiladi. Bularga subyektning xodimlari tomonidan yaratilgan turli ishlanmalar, sanoat namunalari, ixtirolarni 
kiritish mumkin. Ayrim kapital ta’mir xarajatlari buxgalteriya hisobining konseptual asoslariga muvofiq kelmaydi. 
Chunki kapital ta’mir xarajatlari katta summani tashkil etib, ular asosiy vositani foydali muddatini oshiradi. Bu 
esa, kapital qoʻyilmalarni barcha xususiyatlarini aks ettiradigan mukammallashgan ta’rifni keltirishni talab etadi.
Yuqoridagilardan kelib chiqqan holda kapital qoʻyilmalarga quyidagicha ta’rif berish maqsadga muvofiqdir: 
“Kapital qoʻyilmalar – asosiy vositalar va boshqa uzoq muddatli aktivlarni sotib olish, qurish, kapital ta’mirlash, 
kengaytirish hamda yaratish bilan bogʻliq xarajatlar yigʻindisidir.”1.

T A D Q I Q O T  M E T O D O L O G I YA S I 
Mavzuga oid respublikamizda qabul qilingan me’yoriy-huquqiy hujjatlar, buxgalteriya hisobining milliy va 

xalqaro standartlari, nizomlar, yoʻriqnomalar, xorijda va respublikamizda chop qilingan ilmiy ishlar, qishloq 
xoʻjaligi korxonalarining hisob va hisobot ma’lumotlari maqolaning metodologik asoslarini tashkil etadi. Ilmiy-
tadqiqot ishlarini bajarishda qoʻllaniladigan kuzatish, guruhlash, tahlil qilish va boshqa usullardan foydalanildi.

T A H L I L  V A  N A T I J A L A R
Kapital qoʻyilmalarni buxgalteriya hisobida hisobga olishda “Asosiy vositalar” nomli 5-son BHMS, “Kapital 

qurilish uchun pudrat shartnomalari” nomli 17-son BHMS va “Xoʻjalik yurituvchi subyektlarning moliyaviy-xoʻjalik 
faoliyati buxgalteriya hisobi schyotlari rejasi va ularni qoʻllash boʻyicha yoʻriqnoma” nomli 21-son BHMSdan 
foydalaniladi.	 Kapital qoʻyilmalar va u bilan bogʻliq barcha xarajatlarni buyurtmachi, ya’ni oʻzi uchun quradigan 
va shu qurilishni mablagʻ bilan ta’minlayotgan korxona hisobga olib boradi. Yangi korxona qurilayotganida 
qurilayotgan korxonaning ma’muriyati ana shunday tashkilot boʻladi, amalda ishlab turganida esa kapital qurilish 
boʻlimi orqali ish tutayotgan korxonaning oʻzi ana shunday tashkilot boʻladi.	 Kapital qoʻyilmalarning 
hisobi amaldagi xarajatlar va smeta qiymati boʻyicha ularning turlari asosida umuman qurilish boʻyicha ham, 
ayrim obyektlar boʻyicha ham, qurilish boshlangan yildan e’tiboran oʻsib boruvchi yakunlar bilan obyektlar 
ishga tushirilguniga qadar yoki tegishli ishlarning toʻla-toʻkis bajarilib, xarajatlarning hisobdan chiqarilgunigacha 
yuritiladi.

Odatda xoʻjalik yurituvchi subyektlarda qurilish ishlarini bajarish ikki usulda amalga oshiriladi (1-rasm).

1	  Мuallif tomonidan ishlab chiqilgan

1-rasm. Qurilish ishlarini bajarish usullari

Qurilishning pudrat usulida qurilish ishlarining butun bosqichini qurilish pudrati shartnomasi tuziladigan 
pudrat tashkiloti bajaradi. Mazkur shartnoma pudratchi shartnomada belgilangan muddatda buyurtmachining 
topshirigʻiga koʻra muayyan obyektni qurish yoki boshqa qurilish ishini bajarish majburiyatini olishini, buyurtmachi 
esa pudratchiga ishni bajarish uchun zarur sharoitlarni yaratish, uni qabul qilish va kelishilgan narxni toʻlash 
majburiyatini olishini nazarda tutadi.Qurilishning xoʻjalik usuli quruvchining oʻz kuchi bilan, pudrat tashkilotlari 
jalb etilmay bajariladigan qurilish-montaj ishlarini tashkil etish shaklidir. Ya’ni xoʻjalik usulida qurilish-montaj 
ishlari buyurtmachisi va bajaruvchisi birgina yuridik shaxs hisoblanadi. Yangi qurilish, faoliyat yurituvchi 
obyektlarni kengaytirish, rekonstruksiya qilish, texnik jihatdan qayta qurollantirish va modernizatsiyalash xoʻjalik 
usuli bilan amalga oshirilishi mumkin.	 Oʻzbekiston Respublikasi 21-son BHMSga muvofiq kapital qoʻyilmalar 
boʻyicha xarajatlar quyidagi schyotlarda amalga oshiriladi (2-rasm):

2-rasm. Kapital qoʻyilmalar schyotining tarkibi2. 

Kapital qoʻyilmalarni hisobga oluvchi schyotlarning debetida asosiy vositalar obyektlarining boshlangʻich 
qiymatiga oʻrnatilgan tartibda qoʻshiladigan pudratchining barcha haqiqiy xarajatlari, shuningdek korxonaning 
asosiy vositalarni, nomoddiy aktivlarni xarid qilish, asosiy podani tashkil etish va boshqa kapital qoʻyilmalar 
bilan bogʻliq xarajatlari aks ettiriladi.Kapital qoʻyilmalarni hisobga oluvchi schyotlar boʻyicha qoldiq, korxonaning 
tugallanmagan qurilishga, asosiy vositalar, nomoddiy aktivlarni xarid qilish, yerni va moliyaviy ijara shartnomasi 
boʻyicha olingan asosiy vositalarni obodonlashtirishga qilingan kapital qoʻyilmalar miqdorini, shuningdek asosiy 
podani tashkil etish boʻyicha tugallanmagan xarajatlar summasini aks ettiradi.Kapital qoʻyilmalarni hisobga 

2	 21-son BHMS “Xo‘jalik yurituvchi subyektlarning moliyaviy-xo‘jalik faoliyati buxgalteriya hisobi schyotlari rejasi va ularni qo‘llash 
bo‘yicha yo‘riqnoma”. https://lex.uz/nsbu

oluvchi schyotlar (0800) boʻyicha analitik hisob kapital qoʻyilmalarning har bir yoʻnalishi boʻyicha yuritiladi. Bunda 
analitik hisobning tashkil etilishi quyidagi xarajatlar haqida ma’lumot olish imkonini berishi lozim:qurilish va 
rekonstruksiya ishlari va boshqa kapital qoʻyilmalar boʻyicha xarajatlar;asosiy vositalar va nomoddiy aktivlarni 
xarid qilish xarajatlari – asosiy vositalar va nomoddiy aktivlarning turlari va nomlari boʻyicha;yer va moliyaviy 
ijara shartnomasi boʻyicha olingan asosiy vositalarni obodonlashtirish xarajatlari – obyektlarning turi va nomi 
boʻyicha;asosiy podani tashkil etish xarajatlari – hayvonlarning turlari (yirik shoxli hayvonlar, qoʻylar, otlar va 
boshqalar) boʻyicha.Kapital qoʻyilmalar, xususan kapital qurilish xarajatlari qurilishga ixtisoslashgan xoʻjaliklarda 
2010–“Asosiy ishlab chiqarish” schyoti boshqaruv hisobida hisobga olinsa, qurilishga ixtisoslashmagan boshqa 
sohalarda qurilish xarajatlari, 0800–“Kapital qoʻyilmalar” sintetik schyotining 0810–“Tugallanmagan qurilish” 
schyotida moliyaviy hisobda olib boriladi. 

1-jadval. Kapital qurilishda bajarilgan ishlar boʻyicha xarajatlarni buxgalteriya hisobida aks ettirilishi.

Xoʻjalik operatsiyalari mazmuni

Schyotlar korrespondensiyasi

Debet Kredit

Qurilish 
tashkiloti

Faoliyati 
qurilish boʻlmagan 
korxonalar Qurilish 

tashkiloti

Faoliyati 
qurilish boʻlmagan 
korxonalar

Xoʻjalik 
usulida

Pudrat 
usulida

Xoʻjalik 
usulida

Pudrat 
usulida

Kapital qurilishda foydalanilayotgan 
asosiy vositalarga eskirish 
hisoblanishi

2010 2310 0810 0211-0290 0211-0290 0211-0290

Kapital qurilishga sarflangan material 
xarajatlari hisobdan chiqarilishi 2010 2310 0810 1010-1090 1010-1090 1010-1090

Yordamchi ishlab chiqarish xodimlari 
xizmatlarini qurilishlari tannarxiga 
oʻtkazilishi 

2010 2310 0810 2310 2310 2310

Umumishlab chiqarish xarajatlari 
qurilish tannarxiga oʻtkazilishi 2010 2310 0810 2510 2510 2510

Tayyor mahsulotlarning qurilish 
ehtiyojlariga sarflanishi 2010 2310 0810 2810 2810 2810

Amaldagi buxgalteriya hisobining milliy standartlariga binoan qurilish ishlarining hisob-kitobi 
0810–“Tugallanmagan qurilish” schyotida olib boriladi. Ushbu schyotda quyidagi xarajatlar aks ettiriladi:– 
qurilish ishlari boʻyicha xarajatlar;– asbob-uskunalarni montaj qilish xarajatlari;– montaj talab qilmaydigan 
asbob-uskunalarni sotib olish xarajatlari;– asbob-uskunalar va inventarlarga xarajatlar;– boshqa xarajatlar;– 
ishga tushirilgan, biroq hozircha qabul qilish dalolatnomalari tasdiqlanmagan obyektlar.Xoʻjalik yurituvchi 
subyektlar, jumladan, agroklasterlarda tugallanmagan qurilish obyektlariga quyidagilarni kiritish mumkin:– 
qurilishi davom etayotgan obyektlar;– qurilishi vaqtincha toʻxtatib qoʻyilgan yoki umuman toʻxtatilgan obyektlar.
Toyloq tumani hududidagi mas’uliyati cheklangan jamiyat shaklidagi “PET AGRO OIL” qoʻshma korxonasi hisob 
ma’lumotlariga koʻra, 2022 yilda “New Building” MCHJ pudrat tashkiloti kuchi bilan sex qurgan. Buning uchun 
qurilish tashkiloti bilan pudrat shartnomasi tuzilgan boʻlib, ushbu shartnomaga koʻra pudrat tashkiloti obyektni 
zarur materiallar bilan ta’minlashi, shuningdek ularning saqlanishi va qurilish obyektigacha tashilishini tashkil 
qilishi belgilangan. Buyurtmachining oʻz omborida pudrat tashkilotiga berish majburiyatini olgan 345 000 ming 
soʻmlik materiallar mavjud. Bu holda buyurtmachi materiallarni pudratchiga alohida oldi-sotdi shartnomasi 
boʻyicha sotgan. Pudratchi buyurtmachi-yetkazib beruvchiga toʻlangan QQS summasini hisobga kiritgan. 
Pudratchi uchun sexning umumiy smeta qiymati 300 000 ming soʻm QQS solinadigan aylanma hisoblanadi. 
QQS summasi 45 000 ming soʻmni tashkil etadi. Shu tariqa QQS bilan ishlar hajmi 345 000 ming soʻmni tashkil 
etgan.MCHJ shaklidagi “PET AGRO OIL” qoʻshma korxonasi asosiy vositalar obyektini 345 000 ming soʻmlik 
qiymat boʻyicha kirim qilgan. Bunda buyurtmachida oʻz qurilishi uchun materiallarni sotish savdo operatsiyasi 
sifatida qaralmaydi, undan olingan foyda esa boshqa daromad hisoblanib, unga umumbelgilangan tartibda 
soliq solinadi. Ushbu operatsiyalarni buxgalteriya hisobida aks ettirilishini quyidagi 2-jadvalda koʻramiz.

2-jadval. “New Building” MCHJ pudrat tashkiloti tomonidan amalga oshirilgan ishlarning buxgalteriya hisobida aks 
ettirilishi3

№ Xoʻjalik operatsiyalarining mazmuni Summa,
ming soʻm

Hisobda aks ettirilishi
Debet Kredit

1 “New Building” MCHJga materiallar sotildi 345 000 4010 9220
2 Sotilgan materiallar boʻyicha QQS hisoblandi 45 000 9220 6410
3 Materiallar hisobdan chiqarildi 300 000 9220 1050

4 “New Building” MCHJ dan sex qurilishi boʻyicha qarzdorlik aks 
ettirildi 345 000 0810 6010

5 “New Building” MCHJga qarzdorlik summalari toʻlab berildi 345 000 6010 5110

6 Qurib bitkazilgan sex MCHJ shaklidagi “PET AGRO OIL” 
qoʻshma korxonasi balansiga olindi 345 000 0120 0810

Buxgalteriya hisobida obyektlar qurilishi boʻyicha xarajatlar smeta hujjatlarida belgilangan xarajatlarning 
texnologik strukturasi boʻyicha guruhlanadi, 18-son “Kapital mablagʻ sarflashlar boʻyicha xarajatlar hisobini 
yuritish” nomli hamda 18/1-sonli “Tugallangan kapital mablagʻ sarflashlar boʻyicha xarajatlar” nomli 
qaydnomalarda yuritiladi.

X U L O S A  V A  T A K L I F L A R
Kapital qoʻyilmalar hisobini bozor tamoyillari asosida takomillashtirish faqatgina hisob ma’lumotlari 

doirasining mazmunini, maqsadga muvofiqligini, muddatini, buxgalteriya hisobini yuritish, kapital sarflarni 
boshqaruv hisobining obyektlarini aks ettirish usullarini kengaytirish asosida boʻlmasligi kerak, chunki 
ushbu holat hisob ishlarining hajmi ortishiga olib kelishi mumkin. Kapital qoʻyilmalar buxgalteriya hisobi 
ishlab chiqarishning boshqaruv tizimida faqatgina boshqaruv obyektlari haqida ma’lumot berish manbai 
boʻlib qolmasdan, balki uning holati ustidan tezkor ravishda nazorat qilish vositasi ham hisoblanadi.	
Xulosa qilib aytganda, kapital qoʻyilmalar boshqaruv hisobining obyekti sifatida oʻrganilishi kerak. Chunki, 
moliyaviy hisob asosan qiymatliklarni hisobga oladi, kapital qoʻyilmalar esa kelgusida iqtisodiy foyda keltiruvchi 
qiymatlik shakliga keltirilmagan aktivni yaratish uchun sarflangan xarajatlardan iboratdir.	 Ikkinchidan, kapital 
qoʻyilmalar tugallanmagan jarayon ekanligini inobatga oladigan boʻlsak, bu xarajatlar moliyaviy hisobni emas, 
balki boshqaruv hisobining obyekti sifatida qaralishini taqozo qiladi.	 Demak, qayerda hisob obyekti toʻgʻri 
belgilab olinsa, oʻsha joyda tahlil va nazorat aniq ham talab darajasida boʻladi, hamda hisobni tahliliy va nazorat 
xususiyati ortadi.

Foydalanilgan adabiyotlar roʻyxati
1.	 Bobojonov A., Jumaniyozov K. Moliyaviy hisob. – T.: “Moliya” nashriyoti, 2002. – 672 b.
2.	 G‘ozibekov D. G‘., Sobirov O. Sh., Mo‘minov A. G. Lizing munosabatlari nazariyasi va amaliyoti. – T.: Fan va texnologiya, 

2004. – 308 b.
3.	 Karimov A. A., Kurbanbayev J. E., Jumanazarov S. A. Buxgalteriya hisobi. Darslik. – T.: “Iqtisod-Moliya”, 2019. – 624 b.
4.	 Paliy V. F. Teoriya bukhgalterskogo ucheta: sovremennye problemy. – M.: INFRA-M, 2007. – 512 s. ISBN (EAN): 

5-85428-177-5
5.	 Sotivoldiyev A. S., Itkin Yu. M. Zamonaviy buxgalteriya hisobi. 2-tom – T.: O‘zbekiston BAMA nashr, 2002. – 122 b.
6.	 Ixtiyorovich Q. L. A., Shavkat o‘g‘li I. R., Tashmuratovich E. U. B. (2023). Xarajatlar hisobida qo‘llaniladigan atamalar 

mohiyati tahlili va ularni tizimlashtirish. MASTERS, 1(1), 127–131.
7.	 Olimjonovna J. R. D., Tashmuratovich E. U. B. (2023). Agroklasterlarda kapital sarflar hisobini tashkil etishning nazariy 

asoslari. MASTERS, 1(1), 112–118.
8.	 https://lex.uz/nsbu 

3	  Mas’uliyati cheklangan jamiyat shaklidagi “PET AGRO OIL” qo‘shma korxonasi hisob ma’lumotlari asosida muallif hisob-kitobi

